
   Мĕскер тума пултарнине эп турăм,

Ман пĕтĕм ĕçĕм — савнă халăха.

Çăмăл шăпа мана памарĕ Турă,

«Юрать пуль ку та, — терĕ, — тăлăха...»



Çунат хушса, эп тӳпене çĕклентĕм,

Эп çутрăм çăлтăр чăвашсем валли.

Тăван чĕлхе илемĕпе килентĕм

Юрларам юрă тăвансем валли.



Кашни ӳкен çынна эп алă патăм,

Çул сулнăк пулнинчен тармарăм нихăçан.

Хитре, янтравла ман пулмарĕ ятăм,

Илсе пуймарăм пурлăх эп таçтан.



Тăванлăха та ваттана юратрăм,

Юта каймарăм янтă шыраса.

Чăвашлăх тĕнчине эп палăк лартрăм,

Хамри пуянлăха йăлтах парса.

